ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒԼԻՍԻ 29-Ի N 1149-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը 
Սույն որոշման ընդունման անհրաժեշտությունն պայմանավորված է նրանով, որ Հայաստանի Հանրապետության Նախագահի նախընտրական ծրագրով, Հայաստանի Հանրապետության կառավարության 2008 թվականի ապրիլի 28-ի N 380-Ա որոշմամբ հաստատված ՀՀ կառավարության 2008-2012 թվականների ծրագրով ու դրա կատարումն ապահովող 2008-2012թթ. միջոցառումների 4.3.2 կետով ինչպես նաև ՀՀ ազգային անվտանգության ռազմավարության դրույթներով ընդգծվել է գործարար միջավայրի հրատապ բարելավման անհրաժեշտությունը, որի համար պետք է իրականացնել արագ բարեփոխումներ: 

Իրականացվող բարեփոխումները պետք է զգալիորեն բարձրացնեն Հայաստանի գլոբալ մրցունակությունը և արդյունքում բարելավեն Հայաստանի դիրքը Հայաստանը Համաշխարհային Բանկի «Գործարարությամբ զբաղվելը 2012» դասակարգման մեջ: 

2. Ընթացիկ իրավիճակը և խնդիրները

Չնայած նախորդ տարիներին իրականացված բարեփոխումներին Հայաստանը «Գործարարությամբ զբաղվելը 2011» դասակարգման մեջ 183 երկրների շարքում զբաղեցնում է 48-րդ դիրքը, նախորդ տարվա համեմատ զիջելով 4 կետով: Սրա պատճառներից են Հայաստանում իրականացվող որոշ բարեփոխումների ընթացքի մեջ գտնվելը, իսկ որոշները` դասակարգման մեջ չներառելը: Հիմնական խնդիրներ կայանում է նրանում, որ այլ երկրների կողմից իրականացվող բարեփուխումները շատ ավելի խորը և ծավալուն են, քան Հայստանում իրականացվողները: Ելնելով վերոնշյալից առաջարկվում է իրականացնել արագ և լայնամասշտաբ բարեփոխումներ, հաշվի առնելով այն հանգամանքը, որ «Գործարարությամբ զբաղվելը 2012» դասակարգումը հրապարակվելու է 2011 թվականի սեպտեմբերին և ընդգրկելու է մինչև 2011 թվականի մայիս ամսվա դրությամբ կատարված բարեփոխումները:

3. Տվյալ բնագավառում իրականացվող քաղաքականությունը

Գործարար միջավայրի բարելավման բնագավառում իրականացվող բարեփոխումների համար հիմք է հանդիսանում ՀՀ կառավարության 25.09.2008թ. թիվ 39 արձանագրային որոշմամբ հավանության արժանացած «Հայաստանի գործարար և ներդրումային միջավայրի «Գերազանցության կենտրոն» համազգային նախագիծ» հայեցակարգը:

4. Ակնկալվող արդյունքը

Ակնկալվում է, որ իրականացվող բարեփոխումների արդյունքում Հայաստանը Համաշխարհային Բանկի «Գործարարությամբ զբաղվելը 2012» դասակարգման մեջ 183 երկրների շարքում պետք է ընդգրկվի լավագույն 10%-ում:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒԼԻՍԻ 29-Ի N 1149-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2004 թվականի հուլիսի 29-ի N1149-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսում:
Տ Ե Ղ Ե Կ Ա Ն Ք
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒԼԻՍԻ 29-Ի N 1149-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ >> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2004 թվականի հուլիսի 29-ի N1149-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
